
ᐱᕙᓪᓕᐊᔪᑦ ᓴᕿᑕᐅᓯᒪᔪᖅ ᐋᒃᑐᐳᕆ 29,2025− ᐃᖃᓗᒃᑑᑦᑎᐊᖅ,ᓄᓇᕗᑦ: 
ᕐᒃᑭᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᐃᑦᑖᕈᓱᒃᐳᑦ ᑐᓴᖅᑎᑦᑎᕗᑦ ᐃᓅᔪᓐᓇᐃᖅᒪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓᑕ ᑐᒡᓕᐊ ᐊᑎᒪ ᕼᐊᑦᓚᕆ. ᐊᑏᒪ 
ᐃᓅᔪᓐᓃᓚᐅᖅᐳᖅ ᐃᐊᑦᒪᓐᑕᓐᒥ ᐋᒃᑐᐱᕆ 27, 2025−ᒥ. ᓂᕈᐊᖅᑕᐅᓚᐅᖅᑐᖅ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᐊᖓᔪᖅᑳᑉ ᑐᒃᓕᐊᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐄᐳᕉᓚᐅᖅᑐᒥ. 

ᓇᓗᓇᕈᓐᓃᓚᐅᖅᑐᖅ ᒫᓐᓇᓵᖑᓚᐅᖅᑐᖅ ᐅᖃᓪᓚᒃᑎᓪᓗᒍ ᓯᑕᒻᐳᕆᒥ ᒪᑐᐃᖅᑕᐅᑎᓪᓗᒍ 
B2Gold ᐅᔭᕋᖕᓂᐊᕐᕕᖓᓐᓂᒃ, ᐊᒃᓱᕉᑎᖃᑦᑎᐊᕐᒪᑦ ᐊᖏᖅᓯᒪᑦᑎᐊᖅᖢᓂᓗ ᑖᒃᓱᒧᖓ ᓴᓇᐅᒐᖅᓄ ᐊᒻᒪ 
ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᕿᑎᕐᒥᐅᓄᑦ.  

"ᐊᑏᒪ ᐊᖏᖅᓯᒪᓂᖃᓚᐅᖅᑐᖅ ᐃᓕᖅᑯᓯᕐᒃᒧᑦ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒃᒧᑦ ᖃᓄᐃᖏᑦᑎᐊᕐᒃᓂᕐᒃᒧᑦ ᕿᑎᕐᒃᒥᐅᓄᑦ," 
ᐅᖃᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᑦᔨᖃᑎᒌᖏᑕ ᐊᖓᔪᖅᑳᖓ ᔭᐃᒥᓯ ᐃᑦᑐᓗᒃ. "ᐃᑲᔪᕋᓗᐊᕈᓂ ᐊᕕᒃᑐᖅᓯᒪᓂᑦᑎᓐᓄᑦ 
ᐱᓕᕆᐊᒥᒍᑦ ᕐᒃᑭᑎᕐᒃᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ, ᕿᓚᐅᔾᔭᕐᒃᓂᒃᑯᑦ, ᐅᕝᕙᓘᓐᓃᑦ ᐃᓕᖅᑯᓯᕐᒧᑦ 
ᐅᖃᐅᔾᔪᐃᔨᒃᑯᑦ, ᓇᓗᓇᙱᑦᑎᐊᓚᐅᖅᐳᖅ ᐆᒻᒪᑎᖓ ᐃᓱᒪᖓᓗ ᓇᓃᒻᒪᖔᑦ." 

ᐊᑏᒪ ᓄᓕᐊᖓᓗ ᐃᓕᓴᐱ ᐱᒋᐊᖅᑎᑦᑎᓚᐅᖅᓯᒪᔫᒃ ᕼᐊᑦᓚᕆ ᖃᐅᔨᒪᔨᑕᕐᓂᒃ. 

ᐊᑏᒪ ᕐᒃᑭᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄ ᑲᑎᒪᔨᖏᓐᓄᑦ ᐃᓚᒋᔭᐅᓯᒪᓕᖅᑐᖅ ᐱᖓᓱᐃᖅᑕᖅᖢᓂ. 
ᓂᕈᐊᖅᑕᐅᒋᐊᙵᓚᐅᖅᓯᒪᕗᖅ ᐊᖓᔪᖅᑳᒧᑦ ᑐᒃᓕᕆᔭᐅᓕᖅᖢᓂ 2012-ᒥ, ᑕᐃᑲᓂᑦᑕᐃᓐᓇᖅ ᐊᕐᕌᒍᒥ ᑐᓂᔭᐅᓚᐅᖅᓯᒪᓪᓗᓂ 
ᑯᐃᓐ ᐃᓕᓴᐱ II ᑕᐃᒪᓐ ᔫᐱᓖ ᐅᔭᒥᖕᒥᒃ. ᑭᖑᓂᐊᒍᑦ ᓂᕈᐊᖅᑕᐅᓚᐅᖅᓯᒪᕗᖅ 2019−ᒥ ᕐᒃᑭᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᖓᔪᖅᑳᖓᑕ ᑐᒃᓕᐊᓄᑦ ᐆᒪᔪᓕᕆᓂᕐᒧᑦ ᐃᓚᐅᒃᑲᓐᓂᓚᐅᙱᓐᓂᕐᒥᓂ ᕐᒃᑭᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ 
ᓂᕈᐊᖅᑕᐅᓪᓗᓂ ᐊᖓᔪᖅᑳᑉ ᑐᒃᓕᐊᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᐃᐳᕈ ᑕᕿᖅᓯᐅᑎᖓᓐᓂᒃ. 

"ᖃᓄᑐᐃᓐᓇᑦᑎᐊᖅ ᐱᓕᕆᐊᖃᕋᓗᐊᕈᓂ ᐊᑦᑎᒪ ᕐᒃᑭᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᓯᖏᓐᓄᓪᓘᓐᓃᑦ 
ᑲᑐᔾᔨᖃᑎᒌᓄᑦ, ᐃᑲᔪᑐᐃᓐᓇᓚᐅᖅᑐᖅ ᖃᐅᔨᒪᓂᕐᒃᒥᓄᑦ ᑭᓯᐊᓂᑦᑕᐅᖅ ᐃᒃᓚᕐᒃᓇᖅᑐᒻᒪᕆᐊᓗᖕᒧᑦ 
ᐱᓕᕆᐊᖃᓪᓚᕆᒍᒪᕙᖕᓂᖓᓄᓪᓗ ᐃᓄᖁᑎᒥᓄᑦ ᓄᓇᖏᓐᓄᓪᓗ," ᐃᑦᑐᓗᒃ ᐅᖃᒃᑲᓐᓂᓚᐅᖅᐳᖅ. "ᐅᓪᓗᒥ, ᓇᓂᑐᐃᓐᓇᖅ 
ᓯᕿᓐᓂᖃᑦᑕᖅᑎᓪᓗᒍ ᕿᑎᕐᒥᐅᓂ, ᖃᐅᒪᖃᑦᑕᖅᐳᖅ ᐃᖅᑲᐅᒪᔭᐅᓪᓗᓂ ᐃᓄᑦᑎᐊᕙᐅᓚᐅᖅᑐᖅ” 

 

ᐊᑏᒪ ᐃᓅᓚᐅᖅᓯᒪᔪᖅ  ᐊᑯᓐᓂᖓᓂ ᑕᓗᕐᒃᔪᐊᖅ ᐊᒻᒪ ᑰᒑᕐᔪᒃ ᐊᒻᒪ ᐱᕈᖅᓴᕐᒃᖢᓂᓗ ᓄᒃᑕᖅᐸᒃᖢᓂ ᐃᓅᓯᖃᖅᖢᓂ, 
ᑐᐱᕐᒥᐅᑕᐅᓪᓗᓂ ᐃᒃᓗᕕᒐᕐᒥᐅᑕᐅᓪᓗᓂᓗ.  

"ᐊᑏᒪ ᐃᖅᑲᐅᒪᐃᓐᓇᐅᔭᓚᐅᖅᐳᖅ ᓇᑭᙶᕐᒃᓂᕐᒃᒥᓂᒃ ᓇᓗᓇᙱᑦᑎᐊᖅᖢᓂᓗ ᑕᐅᑐᙳᐊᖅᐸᒃᖢᓂ ᓯᕗᓂᒃᓴᕆᔪᒪᔭᒥᓂᒃ 
ᕿᑎᕐᒥᐅᓄᑦ ᓄᓇᓕᑦᑎᓐᓄᓪᓗ," ᐅᖃᓚᐅᖅᐳᖅ ᐃᑦᑐᓗᒃ. "ᐆᒻᒪᑎᕗᑦ ᐃᓱᒪᒋᕙᕗᓪᓗ ᐊᑦᑎᒪ ᓄᓕᐊᖓ ᐃᓕᓴᐱ, 
ᕿᑐᖓᓕᒫᖏᑦ, ᐃᓚᓕᒫᖏᓪᓗ ᐱᖃᓐᓇᕆᔭᖏᓪᓗ." 

